
Lovac
List Saveza lovačkih društava

Tuzlanskog kantona

Ovogodišnja završna Kantonalna liga u streljaštvu - disciplina TRAP, održana 
je u septembru, u prelijepom prirodnom ambijentu na lokalitetu Stara Majevica. 
Organizator i domaćin 2. kola je bilo LD „Vjetrenik-Šibošnica” Čelić, a 3. kola i 
finala SLD TK. Liga je pobudila veliko interesovanje takmičara i svih ljubitelja ove 
olimpijske discipline, postignuti su zavidni rezultati u veoma jakoj konkurenciji pa je 
par glinenih golubova odlučivalo o konačnom plasmanu. Nakon ekipnog takmičenja 
prvo mjesto je osvojila ekipa „Tuzla I”, drugo „Srndać” Gračanica i treće „Vjetrenik-
Šibošnica” Čelić. U takmičenju pojedinaca poredak je sljedeći: 1. Meh Zoran („Tuzla“ 
I), 2. Kaldrmdžić Jozo zv. Kiko („Tuzla“ I), 3. Muratović Hakija („Vjetrenik-Šibošnica” 
Čelić) 4. Šehović Sevret („Jelen“ Gradačac), 5. Jašarević Armin („Srndać” Gračanica) 
i 6. Filipović Dragan („Tuzla“ II). Takmičenje je zatvorio Terzić Salih, član Upravnog 
odbora SLD TK

								        Selver Pirić
								        Sekretar SLD TK

Dani Saveza 
lovačkih 
društava 
Tuzlanskog 
kantona

Manifestacija povodom 22. godine postojanja 
i uspješnog rada, Dani Saveza lovačkih društava 
TK, održana je 10. septembra, na platou Vis, na 
području LD „Srndać” Gračanica, uz aktivno 
učešće oko 2000 lovaca i oko 200 gostiju, 
ljubitelja prirode, lova i lovačkog druženja. 
Organizator lovačke manifestacije je bio SLD 
TK, generalni pokrovitelj Vlada TK, medijski 
pokrovitelj Televizija TK, sponzor Turistička 
zajednica TK, a domaćin LD „Srndać“ 
Gračanica. Donatori su bili: Mesna industrija 
„Menprom“ d.o.o., Lov-ribolov-šumarstvo-
sport „Lukić“, Lovačka oprema „Hunter“, 
„Rikošet“ d.o.o., Fazanerija „Posavina“, 
„Tetrijeb“ d.o.o., Oprema zaštite na radu 
„Annoa“, Izrada suvenira, poklona i priznanja 
„Eurofer“, Krčma „Rule“ i Pekara „Vrapče“.

Nakon svečanog defilea, postrojavanja i 
predstavljanja svih 13 lovačkih društava TK, 
prisutnima su se obratili Gutić Bego, premijer 
Vlade TK, Alić Mensur, predsjednik SLD TK 
i Jukan Džemal, predsjednik LD „Srndać“ 
Gračanica. U ime Saveza sve prisutne je 
pozdravio, zaželio dobrodošlicu i ugodno 
druženje, predsjednik SLD TK, Mensur Alić. 
U svom prigodnom obraćanju, osvrnuvši se 
ukratko na historiju Saveza i više od dvije 
decenije uspješnog rada i postojanja, istakao je: 

Kantonalna liga u 
streljaštvu 2017

„Savez lovačkih društava Tuzlanskog kantona 
je formiran 1995. godine. Ima 13 članica sa oko 
7.000 članova. Tokom 22. godine postojanja 
uspješno je unaprijedio lovstvo i podigao 
ekološku svijest i potrebu zaštite divljači. 
Osnovni cilj djelovanja SLD TK je uzgoj i 
zaštita divljači, unapređivanje stanja lovišta, 
poboljšanje ekosistema i čovjekove okoline i 
uvrštavanje lovnog turizma u turističku ponudu 
TK, sve iz razloga što lovstvo ima ne samo 
sportski nego privredni, kulturni i društveno-
politički značaj. I dalje će u prvom planu biti 
aktivnosti zaštite, prehrane i oplemenjivanja 
divljači, izgradnje lovno-uzgojnih objekata, 
uređenja lovišta, popularizacija lovnog 
turizma, čuvanja eko sredine i biodiverziteta, 
odnosno ekološke ravnoteže prirodnih staništa 
divljači, pošumljavanja, planiranje racionalnih 
projekata lovno-privredne osnove sa željom 
da u središtu svega bude lovačka etika kao 
pokretačka snaga pojedinca, odnosno lovca 
da ostane vitez prirode i u tome osjeća golem 
užitak. Evropski način lovovanja jeste obaveza, 
ali će centralno mjesto zauzimati naš bosanski 
lovac sa svojim specifičnim mentalitetom 
zaljubljenika prirode i lovačkog druženja.“ 

Poslije obraćanja gostiju i domaćina, 
dodijeljena su lovčaka priznanja i odlikovanja: 
Lovačka plaketa SLD TK Vladi TK i premijeru 
Vlade TK - Gutić Begi i lovačko priznanje 
počasni član SLD TK - Jukan Džemalu, 
predsjedniku LD „Srndać“ Gračanica.

Tokom manifestacije je održana lovačka 
kotlićijada, izložba i ocjena lovačkih trofeja, 
ekipno i pojedinačno takmičenje u gađanju 
glinenih golubova i revija lovačkih pasa.

Prema ocjeni stručnog žirija najbolji lovački 
kotlić je napravila ekipa SLD TK, drugo mjesto 
je pripalo ekipa LD „Toplica“ Živinice i treće 
mjesto je zauzela ekipa LD „Majevica“ Srebrenik.

Na izložbi lovačkih trofeja izloženi su najbolji 
trofeji lovaca iz svih 13 lovačkih društava TK. 

U gađanju glinenih golubova prvo mjesto je 
zauzela ekipa LD „Vjetrenik-Šibošnica“ Čelić, 
drugo mjesto ekipa LD „Srndać“ Gračanica 
i treće mjesto ekipa LD „Tuzla“ Tuzla.

U pojedinačnom gađanju glinenih golubova 
prvo mjesto je zauzeo Jašarević Armin, drugo 
Zekić Ramo (obojica iz LD „Srndać“ Gračanica), 
treće Nišić Jasmin iz LD „Toplica“ Živinice, 
četvrto Meh Zoran iz LD „Tuzla“ Tuzla, peto 
Terzić Safet iz LD „Teočak“ Teočak i šesto mjesto 
Gačević Nedžad iz LD „Vjetrenik-Šibošnica“ Čelić.

Na reviji lovačkih pasa učestvovalo je po 
pet lovačkih pasa iz svih lovačkih društava TK. 
Prema ocjeni kinoloških sudija prvo mjesto su 
zauzeli lovački psi LD „Srndać“ Gračanica, drugo 
mjesto lovački psi LD „Majevica“ Srebrenik, 
treće mjesto lovački psi LD „Toplica“ Živinice i 
četvrto mjesto lovački psi LD „Jelen“ Gradačac. 
Za najljepšeg psa izložbe je proglašen Istarski 
kratkodlaki gonič (mužjak), vl. Dedić Sulejman 
iz LD „Majevica“ Srebrenik. Drugo mjesto 
Bigl (ženka), vl. Huskić Sejdo iz LD „Srndać“ 
Gračanica i treće mjesto je zauzeo Poenter 
(ženka), vl. Adanalić Admir iz LD „Toplica“ 
Živinice. U izboru za najljepšeg autohtonog psa, 
bosanskog oštrodlakog goniča – Barak, poredak 
je sljedeći: 1. Barak, mužjak, vl. Hasanović Jasmin 
iz LD „Tuzla“ Tuzla, 2. Barak, ženka, vl. Hasanović 
Jasmin iz LD „Tuzla“ Tuzla i 3. Barak, mužjak, vl. 
Nukić Mersed iz LD „Toplica“ Živinice. U izboru 
za najljepšeg mladog psa, poredak je sljedeći: 
1. Bigl, ženka, vl. Huskić Sejdo iz LD „Srndać“ 
Gračanica, 2. Srpski trobojni gonič, ženka, vl. 
Omerčić Hasan iz LD „Srndać“ Gračanica i 3. 
Posavski gonič, vl. Pašić Almir iz LD „Tuzla“ Tuzla

Po završetku svih takmičenja, druženje je 
nastavljeno uz ručak za sve lovce i goste, uz 
raznovrstan zabavni program i muziku uživo.

Neke aktivnosti
Lovačkog društva „Tuzla“ Tuzla

XXI prvenstvo 
Grada Tuzla 
u streljaštvu
O v o g o d i š nj e 

t r a d i c i o n a l n o 
O t v o r e n o 
prvenstvo Grada 
Tuzla u gađanju 
glinenih golubova 
- disciplina TRAP, 

upriličeno u oviru proslave Dana oslobođenja 
Tuzle (2. oktobar), održano je na lokalitetu Stara 
Majevica. Organizator, LD „Tuzla”, pobrinulo se 
da takmičari i gosti imaju sve neophodne uslove 
za ovu manifestaciju koja okuplja učesnike iz 
cijele BiH. Ove godine je učestvovalo preko 50 
takmičara. Manifestaciju je tradicionalno otvorio 
Jasmin Imamović, gradonačelnik Grada Tuzla, 
istakavši značaj oslobođenja u historiji Tuzle, 

dok je takmičenje zatvorio i uručio nagrade 
Mensur Alić, predsjednik SLD TK, istakavši 
značaj lovnog streljaštva u savremenom lovstvu. 
Takmičenje je bilo prilika da se prvi put testira 
nova mašina za bacanje glinenih golubova, koju 
je LD „Tuzla“ nabavilo sredstvima dobijenim 
od Grada Tuzla i dobrovoljnim prilozima 
lovaca. Svi takmičari su pokazali izuzetnu 
streljačku vještinu, a nakon takmičenja rezultati 
su sljedeći: Ekipni poredak: I  „Tuzla” 1, II 
„Tuzla” 2 i III „Sava” Orašje. Pojedinačno: Prvi 
- Kovačević Igor („Tuzla“ 2), Drugi – Muratović 
Hakija („Vjetrenik-Šibošnica” Čelić), Treći - 
Kaldrmdžić Jozo zv. Kiko („Tuzla“ I), Četvrti 

-  Meh Zoran („Tuzla“ II), Peti – Pamukčić 
Nedim (pojedinačno) i Šesti – Morankić Jasmin 
(„Tuzla“ I).

Uređenje lovišta
Stalna aktivnost 

na uređenje lovišta 
i izgradnji lovno-
tehničkih objekata 
koje provodi LD 
„Tuzla“, ovaj puta je 
rezultirala novom 
visokom čekom 
na području 
Revira III. Čeku 
su započeli su i 
u međuvremenu 
izgradili lovci LS 
„Gornja Tuzla“, 
na lokaciji Polja-
Čorbuša.

Renoviranje Doma kulture
LD „Tuzla“ je organizovalo i realizovalo 

renoviranje Doma kulture u Gornjoj Tuzli, uz 
saradnju svih organizacija i udruženja s područja 
te MZ, koji su obezbijedili materijal i hranu za 
izvođače radova.

Tradicionalan lov na Dan državnosti
Tradicionalno, svake godine na Dan 

državnosti, LD „Tuzla“ upriliči lovni dan te 

Piše: Selver Pirić

Lovačko društvo „Srndać“ Gračanica

Šamunica obogaćena fazanima

Lovačko društvo „Srndać“ Gračanica

Dan lovaca Općine Gračanica

na taj način lovci, koji su među prvima stali u 
odbranu domovine BiH, imaju priliku da se 
okupe i na taj način daju doprinos obilježavanju 
ovog značajnog datuma. Ove godine je za 25. 
novembar organizovan lov na divlju svinju 
na pet lovnih terena uz učešće oko 300 lovaca 
iz Tuzle i brojnih nama dragih gostiju. Lov su 
otvorile grupovođe koji su lovcima čestitali 

Krajem avgusta, LD „Srndać“, u lovište 
Šamunica, unijelo je 700 fazanske divljači u 
starosti od 14 sedmica, i to: 175 mužjaka i 525 
ženki. Fazani su kupljeni u Fazaneriji „Posavina“ 
u Odžaku. U funkciji pripreme lovišta za prihvat 
i unos fazanske divljači u lovište, održan je 
sastanak Upravnog odbora i predsjendika 
lovačkih sekcija, a u svim lovačkim sekcijama su 
sprovedene akcije čišćenja lovišta od predatora, 
posebno pasa i mačaka lutalica. Fazani su 
pušteni na prostoru cijelog lovišta, u svih 19 
sekcija, i to u najpovoljnija prirodna staništa za 

fazansku divljač. Sekcije će organizovati redovne 
lovčake patrole u lovištu radi pojačane zaštite 
puštenih fazana i praćenja njihovog brojnog i 
zdravstvenog stanja. Inače, broj fazanke divljači 
u lovištu Društva se znatno povećao u odnosu na 
prošlu lovnu godinu, a s ovogodišnjim unosom 
u prihvatilište 100 fazanskih pilića u starosti od 
osam sedmica, kao i s unosom ovih 700 fazana 
u starosti od 14 sedmica, brojno stanje ove 
atraktivne lovne divljači će biti na zavidnom 
nivou.

Tajib Omerović

praznik. Nakon toga, kroz šume Majevice dugo 
se čuo lavež pasa i po koji pucanj  koji je bio 
uvertira proslavi na tradicionalan lovački način, 
tj. cjelodnevnim druženjem domaćih lovaca i 
gostiju iz velikog broja susjednih i prijateljskih 
društava.

Početkom oktobra, 
Lovačko društvo 
„Srndać“ Gračanica 
je u Gornjoj Lohinji 
upriličilo tradicionalno 
druženje Dan lovaca 
Općine Gračanica. Tim 
povodom je Društvo, u 
suorganizaciji Sekcije 
„ L o h i n j a - P r i b a v a “, 
svečano otvorilo i stavilo 
u funkciju novoizgrađenu 
lovačku kuću. Prije 
nekoliko godina Društvo 
i LS „Lohinja-Pribava“, 

zajedničkim sredstvima od 30.000 KM, u 
Gornjoj Lohiji su kupili zemljište i devastiranu 
kuću s pomoćnim objektima. Potom su lovci 
Sekcije uložili 2.500 KM i uz pomoć brojnih 
dnatora renovirali devastiranu kuću i pretvorili 

je u prelijepu lovačku kuću. Ispred nje, 
Halidović Fadil zv. Pajdo, član Sekcije, vlastitim 
radom i sredstvima od 8.000 KM, izgradio je 
funkcionalan pomoćni objekt, koji će se koristiti 
za lovačke sastanake i druženja. 

Poslije svečane smotre lovaca LD „Srndać“, 
prisutnima su se obratili Jukan Džemal - 
predsjednik Društva, Mekić Samir - predsjednik 
Sekcije „Lohinja-Pribava“, Softić Mujo- 
dopredsjednik SLD TK i gost Lovaš Šandor – 
ispred LU „Panonija“ Bačka Topola. Lovačku 
kuću su svečano otvorili Halidović Adem i 
Jukan Džemal. Ovo je 19-ta lovačka kuća koju 
su izgradili i stavili u funkciju vrijedni lovci 
Društva. 

U okviru manifestacije je održan i lovački 
nišan. Više od 50 lovaca je gađalo se u kružnu 
metu lovačkom puškom 12 mm, municijom 

brenek. U jakoj konkurenciji prvo mjesto 
je osvojio Osmanović Elmir iz LS „Gornja 
Orahovica“, drugo Omerović Zikrija iz LS 
„Džakule“, a treći je bio Mujić Suad iz LS „Gornja 
Orahovica“. Njima su dodijeljene novčane 
nagrade i diplome. 

U popodnevnim satima manifestaciju su 
uveličali članovi streljačke sekcije; Jašarević 
Armin, Zekić Ramo i Zekić Midhat, donijevši 

pehar za osvojeno drugo mjesto na finalnom 
takmičenju Kantonalne lige u gađanju glinnih 
golubova – disciplina TRAP. Dočekani su 
gromoglasnim aplauzom svih lovaca i gostiju. 
Inače, članovi streljačke sekcije već dugo godina 
postižu zapažene rezultate na svim takmičenjima 
u gađanju pokretnih i nepokretnih meta.

Također, popodne se je priključilo i oko 40 
počasnih lovaca „Srndać“ Gračanica, koji su na 
manifestaciju stigli direktno iz lova na fazane, 
divlje patke i lisice u Sprečkom polju. Inače, od 
ukupno 620 lovaca Društva njih 80 su zaslužni 
počasni lovci. Cilj ovog lova je prije svega bio 
druženje i razmjena lovačkih iskustava iz lova 
od prije 30, 50 pa i više godina. Razlog nedolaska 
ostalih počasnih lovaca su starost, iznemoglost i 
bolest, jer većina njih su u poodmaklim godinama 
života i sa lovačkim stažom od nekoliko decenija 
do pola vijeka. Počasni lovci su bili posebno 
dragi gosti obilješavanja 
Dana lovaca Općine 
Gračanice. Lovačko 
druženje je obogaćeno 
kulturno-umjetničkim 
programom i tombolom. 
Ručak su poslužile članice 
Udruženja žena „Pribava“ 
iz Pribave, koje su imale i 
svoj prodajni štand zdrave 
hrane i rukotvorina.

	 Tajib Omerović

Lovačko društvo „Srndać“ Gračanica

Saradnja lovovođe i lovočuvara

Lovačko društvo „Srndać“ Gračanica

Nova čeka-osmatračnica u Sekciji „Lukavica“

Zadatak lovočuvara je da čuva i unapređuje lovište 
kroz nadzor, kontrolu i zaštitu cjelokupne lovne 
površine, štiti divljač i prati njihovo brojno i zdravstveno 
stanje, sprečava krivolov i krađu divljači, sprečava i 
prijavljuje osobe koje se neovlašteno kreću po lovištu s 
naoružanjem i lovačkim psima, kontrolira učesnike u 

lovu... ali ima i lovočuvara koji 
diljem lovišta grade i postavljaju 
hranilice i gotovo svakodnevno 
prehranuju divljač, a takav 
je Zekić Ramo, lovočuvar LD 
„Srndać“ Gračanica. Samo 
u ovoj godini je napravio i u 
najatraktivnijim dijelovima 
lovišta postavio pet fukcionalnih 
hranilica za crnu divljač. U tome 
mu pomaže i glavni lovovođa 
Hasančević Mejfudin, koji je 

svojim radom i sredstvima sagradio lijepu i funkcionalnu 
visoku zatvorenu čeku-osmatračnicu u najatraktivnijem 
dijelu lovišta, posebno kada je u pitanju visoka divljač. 

Ove aktivnosti i dobre namjere su prepoznali lovci iz 
pojedinih lovačkih sekcija pa su priskočili u pomoć: Okić 
Zaim, Iljazović Amel i Iljazović Maid (mladi pripravnik 

iz LS „Škahovica“), Mešić Jasmin i Subašić Osman iz 
Lovačke sekcije Lukavica i Ibrahimović Kemal iz lovačke 
sekcije Malešići. Zekić Ramo ima svega 27 godina 
života i već 14 godina lovačkog staža. Kao šumarski 
tehničar položio je lovočuvarski ispit i ima sedam 
godina lovočuvarskog staža. Kao stručnog, odgovornog, 
radišnog i poštenog, lovci ga vole i uvažavaju i često mu 
pomažu, a dobro sarađuje 
sa glavnim lovovođom, 
p r e d s j e d n i c i m a , 
lovovođama i 
grupovođama lovčakih 
sekcija. Jedan je od 
najboljih strijelaca 
Društva na pokretne 
mete. Saradnja lovovođe 
Mejfudina i lovočuvara 
Rame je konstantna i u 
postavljanju i punjenju 
hranilica kukuruzom, gradnji lovno-uzgojnih i lovno-
tehničkih objekata, svakogodišnjem pravljenju remiza – 
obrađivanju zemlje i sijanju kukuruza i drugih žitarca za 
prihranu divljači. 

Tajib Omerović

Lovčaka sekcija „Lukavica“, kao jedna od najbrojnijih 
i najaktivnijih sekcija u LD „Srndać“ Gračanica, koja u 
ovoj lovnoj godini ima 62 lovca, u posljednjih 20 godina 
je izgradila dvije lovačke kuće na Drenovači i Delića visu, 
na desetine osmatračnica, čeka, nastrešnica, hranilica 
za visoku i nisku divljač, klupa, solila, pojilišta itd. U 
ovoj lovnoj godini su izgradili prelijepu zatvorenu čeku-
osmatračnicu na brdu Velebić, u veoma atraktivnom 
dijelu lovišta. U funkciju su je stavili sredinom oktobra, 
u povodu otvaranja lova na nisku i crnu divljač, a činu 
otvaranja su prisustvovali gotovo svi lovci Sekcije i 
brojni gosti. Prije podne 
se lovilo, a popodne se 
družilo uz piće, janjetinu 
i muziku. Najveći 
doprinos u izgradnji 
čeke-osmatračnice su 
dali Subašić Mirsad i 
Bešić Nihad, lovci LS 

„Lukavica“. Kao jedna od najljepših i najfunkcionalnijih 
čeka uveliko će obogatiti i uljepšati sveukupnu lovnu 
infrastrukturu Društva.

Tajib Omerović

Neke aktivnosti
Lovačkog društva „Spreča“ Kalesija

Neke aktivnosti
Lovačkog društva „Toplica“ Živinice

Posljednji pozdrav za našeg Šemsu
Otišao je naš Bećirović (Mumin) 

Šemso (1952.-2017.), uzoran otac, brat, 
suprug, bivši policajac, prijatelj, kolega 
i nadasve dobar čovjek koji je dao veliki 
doprinos za razvoj lovstva i društvene 
zajednice. Kao dugogodisnji član LD 
„Spreča“ Kalesija, bio je zamjenik  
predsjednika i predsjednik Društva u dva 
mandata, član Predsjedništva, odnosno 

Upravnog odbora SLD TK i i delegat Skupštine SLD TK u 
više mandata, član drugih radnih tijela LD „Spreča“ i SLD 
TK. U svrhu zasluga u razvoju i stimuliranju lovstva, dobitnik 

je plakete i povelje LD „Spreča“, bronzane, srebrene i zlatne 
lovačke značke i diplome počasnog člana SLD TK. Njegovim 
smrću izgubili smo istinskog zaljubljenika u lov i lovačka 
druženja. Nemjerljiv je njegov doprinos lovstvu i lovačkoj 
etici. Sve lovačke dužnosti je obnašao časno s mnogo ljubavi 
i krajnje odgovorno. Bio je rado viđen u svakom društvu. 
Zahvalni smo mu za sve nezaboravne i lijepe trenutke 
provedene sa njim. Ostalo je prazno mjesto u našim redovima, 
nedostaje nam njegovo prijateljstvo, ali će Šemso trajno živjeti 
u našim mislima i lovačkim uspomenama. 

Omer i Ifan jednim metkom ulovili kapitalca
U drugoj polovini novembra, novi grupovođa Grupe 

„Prnjavor“ pri Sekciji „Kalesija“, Huremović Mirnes, okupio 
je sve svoje članove na zbornom mjestu kod lovačke kuće 
„Crvena zemlja“. Lov na divlju svinju je počeo pripremama i 
rasporedom prije odlaska na čeke. Jedan dio lovaca Mirnes 
je odredio za pogon i pretresanje terena. Odmah se začulo 

glasno štekanje lovnih pasa, ali je uglavnom to bio gon lisice 
i druge divljači koje u tom dijelu lovišta ima u izobilju. Lovci 
koji su nosili lovačke karabine smješteni na prikladna mjesta s 
kojih se može pucati na divlju svinju. Na čeki Kozjak - Crvena 
zemlja na obroncima Majevice, bili su smješteni Kurtić Omer 
i Kurtić Irfan, dugogodišnji članovi Društva i iskusni lovci. 
Osluškivali su, osmatrali teren, nadali se ulovu, a hladnoća ih 
je primorala da i vatru nalože. Negdje oko 8,30 h, ugledali su 
nekoliko primjeraka crne divljači kako se kreće na udaljenosti 
od oko 100 m. Pogledali su jedan drugog u nevjerici i radosti, 
a u tom momentu se jedan pozamašan vepar odvojio i krenuo 
prema njima. Uzbuđeni, uzeli su karabine, nanišanili i opalili 
u isti tren. Dva pucnja su se slila u jedan. Ni jedan nije znao 
da je ovaj drugi pucao. Od siline udara, pogođen u glavu, 
vepar se odmah stropoštao. Ali, pogođen je jednim metkom. 
U svojoj sreći Omer i Irfan se nisu dali zbuniti pa je ostalo 
da su ga obojica odstrijelili. Pristigle kolege lovci su upitali ko 
je strijelac jer su čuli samo jedan pucanj. Obojica! U analima 
lova će biti zabiljženo da su dvojica jednim metkom odstrijelili 
jednog vepra. Ulovili su kapitalca, teškog preko 150 kg. I 
Omeru i Irfanu je ovo prvi odstrjel divlje svinje, ali nikako i 
posljednji.

Sead iz Palavra vrstan uzgajivač lovnih pasa
Šabanović Sead iz Palavra-Kalesija, član LD „Spreča“ 

Kalesija od 1985. godine, poznat je 
kao vrstan i dugogodišnji uzgajivač 
lovnih pasa. Potiče iz lovačke 
porodice (otac Safet mu je bio 
višedecenijski lovački i aktivista), a 
danas je uz njega njegov sin Denis i 
brat Hasan. Oduvijek je Sead volio 
dobre lovne pse, a prioritet mu 
je bio bosanski oštrodlaki gonič 
Barak, kao autohtona pasmina. Iako je trenutno privremeno 
zaposlen u Švicarskoj, to mu ne pravi smetnju da uzgaja veći 
broj lovnih pasa, za čiji smještaj je dao pozamašnu sumu novca 
(boksovi, kuće za pse i ostalo). Isto tako, dosta novca su ga 
koštali i sami Baraci koje je kupovao, a sve iz velike i posebne 
ljubavi prema njima. Poslije bi izveo leglo, radovao se tome 
i sa zadovoljstvom štenad poklanjao prijateljima i kolegama 
lovcima. U svemu tome cilj je bio da se održi pasmina i da 
obraduje zaljubljenike lova i rasnih kerova. Nerijetko bi 
angažovao i stručnjake za dresuru lovnih pasa, a najviše 
radi ispita radnih sposobnosti. Osim toga, Sead je učesnik 
u mnogim aktivnostima Društva, počev od izgradnje lovno-
tehničkih i lovno-uzgojnih objekata do nabavke hrane za divljač 
i svega ostalog što vodi ka unapređenju lovstva i drugarstva. 
Za nesebićan doprinos razvoju lovstva i kinologije do sada je 
odlikovan lovačkom bronzanom značkom i nominovan je za 
lovačku zlatnu značku, koju je s pravom zaslužio.

Ahmet Beširović

Na vepra sa gostima iz Tuzle i Brčkog
Na otvoranju lova na divlju svinju lovci Sekcije „Svojat 

Bašigovci“ ugostili su kolege iz Tuzle i Brčkog. Lovni dan je bio 
uspješan, a strijelac je bio Hrvić Midhat.

Avdin prvi vepar
I u Sekciji „Gračanica“ bio je uspješan prvi lovni dan na 

divlju svinju, a strijelac je bio Korajac Avdo, mladi lovac kome 
je ovo i prvi odstrjel vepra.

Odstrijeljen vepar u lovištu Kotornica 
U Sekciji LS „Đurđevik“, na otvaranju lova na divlju svinju, 

spretan i sretan strijelac je bio Nukić Mirzet, koji je vepra 
ulovio u lovištu Kotornica.

Human drugarski gest
U redovnom lovu na fazansku divljač, u rejonu Požar 

višća, počasni član Fočić Hasan je odstrijelio fazana, kojeg 
je poklonio Mulavdić Feridu, počasnom članu koji zbog 
poodmaklih godina života više ne može loviti. Hvalevrijedan 
human drugarski gest.

Sin ocu poklonio fazana
Na posljednjoj fotografiji je počasni član Podgorčević 

Sakib, koji je svoj ulov odnio svom ocu Bajri, najstarijem 
živom počasnom članu LD „Toplica” Živinice 

Huska Konjević

Lovačka sekcija „Zahirovići“ koja djeluje i radi u okviru 
Revira III LD „Majevica“ Srebrenik, početkom novembra je 
uspješno organizirala zajednički lov lisice na lokalitetu Hrid 
na padinama Majevice. Na zbornom mjestu, određenom 
Operativnim kalendarom aktivnosti za lovnu 2017./2018., 
rano ujutro se okupilo 40 članova Društva. U organizaciji 
i nadzoru nad izvođenjem lovnih aktivnosti, predsjednik 
sekcije Osmanović Bekrija i lovovođa Revira III Smajlović 

Sead, upoznali su lovce s načinom lova, terenom i mjestu 
za lovački ručak po završetku lova. Uz obavezno upozorenje 
na poštivanje mjera sigurnosti u lovu, učesnicima lova je uz 
lovački pozdrav „dobar pogled“ lovođa Smajlović poželio 
sretan i uspješan lovni dan. Prekrasni tereni na obroncima 
Majevice (inače bogati lisicom), omogućili su da se odmah 
s početkom lovnog dana čuje najomiljenija pjesma kerova 
goniča, koji su bili veoma aktivni i omogućili da se vrlo brzo 
odstrijeli ovaj lukavi predator. Mirnu ruku i sreću je imao 

Zatvaranje lovne sezone na srndaća Sekcija „Brnjik“-
LD „Vjetrenik-Šibošnica” Čelić je obiljžila druženjem sa 
lovcima iz susjedne Sekcije „Ratkovići“ i zajedničkim 
lovom u kojem je ispunjena kvota od dva odstrijeljena 
srndaća. Ponosni strijelci su bili Selimbašić Hajrudin i 
Huseinagić Mirza, kojem je ovo prvijenac.

Sead Huseinagić

Početak lovne sezone na divlju svinju LD „Sokolina“ 
Kladanj je obilježilo sa dva odstrijeljena vepra, odnosno ovaj 
uspjeh se pripisuje lovcima grupa „Konjevići“ i „Mošulj“. 
Odstrjelu je prethodilo redovno iznošenje hrane i obilazak 
hranilišta, a ovog puta sreća je poslužila najstarijeg, 

78-godišnjeg i počasnog člana, Kljajić Muhameda.  Ulovio 
je vepra od 110 kg i još jednom pokazao lovačko umijeće 
kao plod dugogodišnjeg iskustva, etičnosti, druželjubivosti i 
ljubavi prema prirodi i lovu. Muhamed je već duži niz godina 
uzoran primjer novim, mladim naraštajima lovaca u LD 
„Sokolina“. Ništa manje sreće nije imao ni Gogić Ibrahim, 
član Grupe „Mošulj“, koji je odstrijelio vepra od 120 kg. Lov 
ne bi bio uspješan bez dobre organizacije, timskog rada ove 
dvije grupe, kao i upornosti mladih lovaca i obučenih lovačkih 
kerova. Nakon lova uslijedilo je druženje uz lovački bakrač i 
pjesmu do kasno u noć. 

Emin Rustemović 

Početak lovne sezone na divlju svinju u lovištu 
Gradašnica, koje koristi i kojim upravlja LD „Jelen“ 
Gradačac, okupio je veliki broj domaćih lovaca i gostiju 
u organizaciji lovnika Islamović Maida, v.d. predsjednika 
Društva Lipovac Saliha i sekretara Društva Bećirbašić 
Enesa. Prebrojavanje divljači u martu ove godine pokazao 
je da je u lovištu zadovoljavajući broj crne divljači, a 
tokom ljeta je nanijela veću štetu na usjevima, posebno 
kukuruzu i krompiru. Hajka je bila u brdskom dijelu 
lovišta (Revir III), odstrjel je izostao, ali je druženje uz 
lovački ručak bilo nezaboravno.  

Fahrudin Gromić

Lovačko društvo „Vjetrenik-Šibošnica“ Čelić

Dva srndaća
na zatvaranju sezone

Lovačko društvo „Jelen“ Gradačac

Hajka na divlju svinju

Lovačko društvo „Sokolina“ Kladanj

Dva vepra
na otvaranju sezone

Lovačko društvo „Majevica“ Srebrenik

Zajednički lov lisice
lovac Husarić Abdulah (na prvoj fotografiji), koji je odstrijelio 
vrlo kvalitetan primjerak ove divljači. Nakon lova, ispod i 
ispred nadstrešnice koju su vrijedni lovci Sekcije „Zahirovići“ 
sagradili ispod stijena na Hridu, organiziran je bogat lovački 
ručak. Na „jelovniku“ je bio lovački gulaš bogat mesom 
raznih vrsta divljači, a vrijedni domaćini su ispekli ovna na 

ražnju i poslužili goste. U tome su prednjačili najstariji lovci 
Sekcije, Bećić Mahmut i Tadić Grga (na trećoj fotografiji). Uz 
smijeh, pjesmu, veselje, dobro raspoloženje i lovačke priče i 
viceve, druženje je trajalo cijeli dan. U lovu su učestvovali: 
Smajlović Raif, Sead, Abdulah, Bego i Mirsad, Tadić Grga, 
Bećić Mahmut, Edin i Enes, Mehmedović Samed, Dedić 
Sulejman, Tursunović Hamzalija i Bajro, Osmanović Bekrija, 
Vehbija, Zikrija i Samed, Glotić Fehret, Džanić Rizah, Fazlić 
Haris, Husarić Abdulah, Hodžić Mevludin, Muratović Admir, 
Mešaljić Enes, Zahirović Mirza i Safet, Softić Jasmin, Sarajlić 
Jasmin i Asmir, Nišić Damir, Omeragić Elvedin, Kurtić Said, 
Hasanović Kadir, Muminović Fezad i Ermin, Mumanović 
Edis, Suljić Mehmed i Ziher i Karić Mirzet. 

				    Predsjednik LS „Zahirovići“
				    Bekrija Osmanović

Lovačko društvo „Majevica“ Srebrenik

Bez Kreje lov nije isti
Lovačko društvo „Majevica“ Srebrenik

Mlad a vrijedan 
i odgovoranLovačka grupa „Čekanići je ostala bez svima dragog 

Djedović Ibrahima zv. Kreja (na fotografiji čući prvi s desna). 
Sredinom ove godine iznenada je preminuo u 57 godini života 
ovaj izuzetno vrijedan i cijenjen lovac pa ni lov bez njega nije 
isti. Zbog toga ni ovogodišnje otvaranje lova na sitnu divljač nije 

posebno obilježeno. Inače, lovci Grupe 
„Čekanići“, u sastavu LS „Falešići”-Revir 
VI, i ove godine su iskazali spremnost da 
svojim aktivnostima ispune sve obaveze 
u cilju unepređenja lovstva pa su tako 
započeli izgradnju nove nadstrešnice 
na terenu Metaljišta uz sve ostale akcije 
na popravkama starih i izradi novih 
hranilica i solila. Sredstva za nadstrešnicu 
su prikupljena od lovaca Sekcije, a jedan 
od najvećih donatora je bio Sendić Bego 
zv Benko, predsjednik Revira VI. 

Mirsad Hasanović

Anel Djedović, jedan je od najmlađih članova Grupe 
„Čekanići- LS „Falešići”, a već je stekao imidž marljivog, 
odgovornog lovca koji znalački 
ispunjava obaveze kroz 
aktivnosti čišćenja lovišta od 
štetočina, izgradnji lovno-
tehničkih i lovno-uzgojnih 
objekata. Posebno se iskazao u 
izgradnji lovačke kuće na lokaciji 
Spahići-Čekanići i nadstrešnice 
na terenu Metaljišta, a vlastitim 
sredstvima je izgradio visoku 
čeku na lokaciji Ječmište. Lovac je od 2012. godine i trenutno 
je sekretar Sekcije, a pored svih obaveza pokazao se i kao 
vješt lovac kada je u julu ove godine, na terenu Klanci-Kikić, 
odstrijelio svog prvog srndaća.

Mirsad Hasanović

U nizu aktivnosti LS „Straža“, vrijedni lovaci ove Sekcije su 
izgradili treću nadstrešnicu, na lokaciji Martinovac. Sredstva 
za realizaciju ovog projekta uglavnom su skupljena od lovaca 
iz dijaspore, inače članova LS „Straža“. Po završetku izgradnje 
nadstrešnice upriličeno je sijelo, druženje sa lovcima iz 
susjedne Sekcije „Crveno brdo“.

Hašim Bešić

Vrijedni, uzoriti, počasni lovac Hanić Hazim, koji lovi 
od 1978. godine i koji je odstrijelio mnogu i raznu divljač a 
posebno aktivan u ekološkim akcijama, početkom novembra 
je ulovio vepra kapitalca na terenu Gavrićevac u Tumarama.

Rasim Bektić

Lovačko društvo „Svatovac“ Lukavac

Hazimov kapitalac
Nakon uspješnog pripravničkog staža, odnosno sprovedene 

teoretske i prkatične obuke za kandidate, LD „Svatovac“ 
Lukavac je u oktobru organizovalo lovački ispit. Na konačnoj 
provjeri znanja 19 je položilo od 22 kandidata.

Emin Nukić
Sekretar LD „Svatovac“ Lukavac

Lovačko društvo „Svatovac“ Lukavac

Lovački ispit

Lovačko društvo „Majevica“ Srebrenik

Treća nadstrešnica Sekcije „Straža“

Svake godine lovište LD „Svatovac“ Lukavac 
privuče veliki broj gostiju zaljubljenika lova 
na patke, a iz razloga što Društvo gazduje s 
najatraktivnijim dijelom jezera Modrac. Uz 
bogato lovište se navezuje poznato gostoprimstvo 
domaćina, tako da se u lovu na jezeru Modrac 
mogu sresti lovci iz cijele BiH. Na fotografiji je 
detalj s druženja nakon uspješnog lova na patke, 
na kojoj su, osim lovaca iz LD „Svatovac, gosti iz 
Tuzle, Srebrenika i Brčko Distrikta.

			   Emin Nukić
			   Sekretar LD „Svatovac“ Lukavac 

Lovačko društvo „Svatovac“ Lukavac

Na patke na jezeru Modrac

U sklopu planiranih aktivnosti obogaćivanja lovišta 
sa divljači, LD „Svatovac“ Lukavac je u lovište unijelo 20 
jedinki zečije divljači. Zečevi su ravnomjerno raspoređeni 
po terenima pogodnim za opstanak ove za lov atraktivne 
divljači. Prije puštanja, lovci su očistili terene od štetočina 
i predatora, unijeli hranu i obnovili pojila. Na fotografiji 
su Huseinović Adem i Softić Huso. 

				    Emin Nukić
				    Sekretar LD „Svatovac“ Lukavac 

Lovačko društvo „Svatovac“ Lukavac

Lovište
obogaćeno zečevima

Lovci iz Nezuka su primjer kako se pravilno gazduje 
lovištem. Organizovani su u dvije grupe sa oko 40 članova 
od kojih je nekoliko počasnih. Marljivo i stručno rade 
na očuvanju prirode, zaštiti divljači i uređenju lovno-
tehničkih objekata. Pored prelijepe lovačke kuće, velikog 
broja kvalitetnih visokih čeka, nekoliko nadstrešnica i 
hranilišta u lovištu, nedavno su izgradili još jednu veliku 
nadstrešnicu, gdje će mnogi lovci i ljubitelja prirode moći 
uživati u potpunom prirodnom okruženju. 

Ibro Memić

Lovačko društvo „Husić Mustafa Čektalo“ Sapna

Nova Nezuk nadstrešnica

Lovačko društvo „Husić Mustafa Čektalo“ Sapna

Četiri vepra u lovištu Munjača

Lov s koljena na koljeno 

Lovnu sezonu na crnu divljač LD ,,HMČ” 
Sapna je započelo u lovištu Munjača, na 

obroncima istočnog dijela Majevice. Brojni 
domaći i gosti lovci uživali su u druženju i 

atraktivnom lovu. Lovačka sreća je poslužila 
lovce Omerović Asima, Alić Husejna iz  Grupe 
„Goduš“, Mahmutović Nedžada iz Grupe „Vitinica“, 
a od gostiju je vepra odstrijelio Pirić Selver iz 
Tuzle. Svi oni su ulovili po jedan primjerak crne 
divljači zdrave i veoma dobre životne forme.

Ibro Memić

Lovovanje, sretan život s prirodom, njegovanje 
kolegijalnosti i lovne etike ima svoju punu 

vrednotu u prenošenju iskustva i adeta. Sve ima 
smisla ako će stasajući naraštaj ljubav prema lovu, 
poštovanju žitelja šume i vjernih kerova učiti od 
najboljih. Konkretno i na mikroplanu rečenog, 
lovci LD „Husić Mustafa Čektalo“-Grupa 
„Goduš“ mogu biti svijetao primjer. Majevica je 
iznjedrila brojne uzorne, moralne, vrsne lovce i 
kinologe, kao što su rahmetli Džemil Ahmetović 
zv. Garcan. Njegovim časnim stopama gaze sin 
Alija, unuk Džemil zv. Garcan i praunuk Meris. 
Isto tako, čvrsta tradicija i nepokolebljiva vjera 
u lov kao drevni sport se očituje kod porodice 
Ramić. Ismet Ramić zv. Bijeli, sa sinovima 
Ismirom i Emilom svu ljubav i vještinu vuku od 
veterana lova - djeda Alije, koji, opet, nasljednu 
strast prema viteškom lovu nosi od Bećirbašića 
iz LD „Spreča“ Kalesija. U svemu tome je bitno 
da lovački podmladak ponosno nosi lovne 
gene, kao što su recimo Omerovići, Mirsad sa 
sinovima Mirsalom i Misalom. Naravno, svemu 
tome moraju zahvaliti veteranu lovovanja – 
djedu Begi. I mnoge druge lovačke porodice 
se mogu prepoznati u ovim redovima. Svi oni 
meraklijski dišu za lov, a povod ovom tekstu 
je stalna  posvećenost unapređivanju lovstva. 
odnosno  nedavne aktivnosti Grupe „Goduš“ 
u istočnom dijelu Majevice, u lovištu Munjača. 
Kod njih nema trke za odstrjelom jer hitnja ubija 
tabijat. Tačno se zna ko šta radi, ko se kojim 
proplankom kreće, gdje je zakazan zajednički 
ručak (najčešće nadstresnica Baščovani)... Svi 
su maksimalno posvećeni lovnoj kinologiji - u 
njihovim avlijama se uvijek uzgajalo nekoliko 
rasnih pomagača, goniča. U njihovom vlasništvu 
je nekoliko izvrsnih primjeraka autothone rase 
– bosanski oštrodlaki gonič Barak. Ništa manje 
nisu aktivni ni u uzgoju i zaštiti autohtone 
plemenite lovne divljači pa se može govoriti o 
uređenoj oazi za divljač na istočnoj Majevici, 
koju krase i nebrojeni lovno-uzgojni objekti, 
hranilice, solila i uređena izvorišta. Sav ovaj red, 
rad, disciplina, lovna vrlina, kolegijalnost i strast 
su rezultat gena njihovih uzoritih predaka.

M. I

Divljač se sama prehranjuje kako bi živjela i opstala, a u 
nepovoljnim uvjetima, u što spadaju jake zime, čovjek je 
prihranjuje kako bi joj pomogao i olakšao prezimiti, dajući joj 

hranu iz svojih resursa. 
Dakle, prehranjivanje 
je prirodan i spontan 
proces, a prihranjivanje 
je ljudski, plemeniti, 
planirani i nužan čin, 
kako bismo održali 
ravnotežu u prirodi, što 
je lovcima i zakonska 
i etička obaveza. S 
dolaskom zime, dodatni 
izvori hrane divljači 
bi trebali poslužiti 

stvaranju masnih naslaga, kako bi u zimu ušla u dobroj 
kondiciji. Dobro uhranjena divljač, u doba većega snježnog 
pokrivača miruje u zaklonu, racionalizirajući tako potrošnju 
tjelesne energije i ne iscrpljuje se tražeći hranu, a slabo 
uhranjena i neprihranjivana divljač u potrazi za  hranom još 
više se iscrpljuje i slabi. Ovakva divljač svakako je lak plijen 
predatora, a i podložna je bolestima. S prihranjivanjem treba 
početi početkom jeseni, tako će divljač znati gdje može naći 
hranu kad joj stvarno zatreba. Teorija i praksa pokazale su 
da divljač koja nije pravilno i pravodobno prihranjivana 
u zimskom razdoblju, migrira u druga lovišta i ako tamo 
nađe dovoljno hrane i mira, tamo i ostaje. Hranilišta trebaju 
biti smještena prema rasprostranjenosti divljači kojoj se 
hrana iznosi. Nije potrebno posebno naglašavati da su bolja 
natkrivena hranilišta, u kojima hrana ne može kisnuti i kvariti 
se. Ipak, najvećom se greškom može smatrati iznošenje 
nekvalitetne hrane za divljač, bilo da je riječ o sijenu, kukuruzu 
ili vrlo rijetko o silažnoj hrani. 

Prihrana zečeva 
Za dvadesetak zečeva je dovoljno jedno hranilište, a koliko 

ih treba biti u lovištu,  svakako zavisi o bonitetnom razredu, 
odnosno broju 
jedinki na 100 ha. 
Osnovne vrste krmiva 
za zeca su kvalitetno 
sijeno djeteline ili 
lucerke, od žitarica 
kukuruz ili zob, a 
od korjenastih treba 
davati stočnu repu, 
mrkvu, stočni kelj i čičoku. Količina hrane za, primjerice, 
100 zečeva mogla bi izgledati ovako: oko 5 kg sijena, 3 kg 
zrnaste i 5 kg korjenaste hrane na dan. Dakle, potrebe hrane 
u jednom lovištu izračunavaju se na osnovu broja dana za 
prihranu i brojnog stanja zeca pred korištenje, primjenjujući 
ovakav normativ utroška hrane. Osim ovih osnovnih vrsta 
hrane, zečevi rado jedu i grane mekih stabala topole i vrbe pa 
je dobro povezati snopiće nakresanih grančica i postaviti ih na 
visini dostupnoj zečevima, čime ćemo im upotpuniti prihranu 
i smanjiti štete na mladim voćkama. 

Prihrana srneće divljači 
Rast mladih grla, razdoblje rasta rogovlja srndaća pa i 

prestanak razdoblja embriotenije kod srna, negdje pred kraj 
zime, glavni su razlozi za prihranu, jer i zahtijevaju pojačanu 
prihranu u zimskom razdoblju. Kvalitetna hrana mora biti 
zastupljena u prihrani srneće  divljači, između ostalog i zato 
što ona već u prvoj godini života formira 80% tjelesne mase 
pa se izgubljeno u prvoj godini života ne može nadoknaditi. 
Od mineralnih tvari, nužno je iznositi sol u solila tokom 
cijele godine, a posebno u doba mijenjanja dlake. Od ostalih 
minerala najvažniji su kalcij i fosfor, kao i vitamini D i A. 
Smatra se da je za gradnju srednje kvalitetnog rogovlja dnevno 
potrebno po 2,5 g soli, kalcija i fosfora, a za vrhunski trofej 
potrebno je dnevno 4 g kalcija i fosfora, uz osnovne hranjive 
tvari. Sve ovo nameće strog 
kriterij za kvalitetu prihrane 
srneće divljači, a srne su i 
veoma probirljive pri uzimanju 
hrane. Od kabastih krmiva, 
za srneću divljač je najbolje 
sijeno djeteline lucerke, dobro 
livadsko sijeno i lisnik. Davanje 
lošeg sijena je nepotreban trošak, jer srne ga neće jesti. Bitno 
je također da sijeno u stogu ili hranilištu bude nabjeno, da ga 
divljač uzima s izvjesnim naporom, jer to smanjuje rastur. 
Sijeno koje iznosimo zimi upija veće količine vlage te gubi 
kvalitetu i ukus i tamni. Za prihranu srna može poslužiti i žir, 
bukvica i kesten, ali trebaju se na vrijeme skupiti i iznijeti u 
hranilišta. Osim kabastih krmiva, srnama obvezno moramo u 
hranilišta stavljati žitarice i korjenastu hranu u valov (korito), 
koji treba biti sastavni dio svakog dobro izgrađenog srnećeg 
hranilišta. Žitarice, kao koncentrirana krmiva, osiguravaju 
dovoljne količine energije, a sočnim se hranjivima osigurava 
dovoljna količina vode za pravilnu probavu. Od žitarica, 
srnećoj divljači treba davati kukuruz i zob, a od sočne hrane 
stočnu repu, stočni kelj, čičoku i mrkvu. Bilo bi također 
poželjno u doba rasta rogovlja (januar-mart) u hranilišta 
dodavati koncentriranu smjesu, a isto tako i u vrijeme 
laktacije-dojenja lanadi (maj-juni). 

Prihrana divljih svinja 
Uvjeti u pojedinim lovištima znatno se razlikuju pa je 

potrebno osigurati prihranjivanje u razdoblju od novembra 
do marta (ovisno o debljini snježnog pokrivača i dužini 
zime). Svinje se zadržavaju na hranilištu više sati i tokm noći 
se vraćaju nekoliko puta. Budući da se ponekad porodične 
zajednice međusobno ne podnose, treba dobro procijeniti 
koliko je hranilišta potrebno na jednom području. Dodano 
krmivo treba rasporediti na što većoj površini, jer krmače 

nisu blagonaklone prema nazimadi, neovisno o srodstvu. Vrlo 
dobro rješenje za odrasle je takozvani „valjak“ za hranjenje. 
Riječ je o valjkastoj, metalnoj posudi iz koje ispada kukuruz pri 
okretanju. Za hranidbu se koristi i sitni industrijski krompir, 
otpaci žitarica, voće neprikladne kvalitete i žir. Preporučuje se 
hranilište postaviti na suhom tlu (manja mogućnost invazije 
parazitima) i najmanje jednom godišnje provesti dezinfekciju 
nekim od preparata. Drugi način prihranjivanja je podizanje 
jednogodišnjih i višegodišnjih nasada, kao što su repa, stočni 
kupus, kelj i kukuruz. Tokom vegetacije je potrebno ove 
nasade zaštititi ogradom ili električnim „pastirom“. Konačno, 
treći način prihranjivanja je osnivanje hranidbenih puteva. 
Rade se na taj način što se pokraj šumskih puteva, prolaza, 
kaljužišta ili na šumskim proplancima izoru brazde i u njih 
siju krompir ili druga krmiva. Ovo je vrlo efikasan način 
dopunskog hranjenja, koji istodobno zadovoljava potrebe 
svinja za rovanjem. Polovinom septemba počinje jednolična 
prehrana, uglavnom žirom i bukvicom, što dovodi do 
nedostatka bjelančevina, budući da je omjer bjelančevina 
i škroba u navedenim plodovima 1:16, tako da je u tom 
razdoblju bitno obogatiti hranu nekim proteinskim krmivom. 
Treba voditi računa i o tome da se ovisno o starosti i stupnju 
razvijenosti tijela mijenjaju i potrebe za hranjivim tvarima. 
Tako u divljih svinja u dobi do četiri nedjelje primarno mjesto 
u razvoju imaju kostur i mišići, a poslije raste količina masnog 
tkiva. Normativi hrane koja se planira, priprema i iznosi, ovise 
o broju divljači, broju hranidbenih dana, klimatskim uvjetima 
u lovištu, broju snježnih dana, ledenim kišama i nizu faktora, 
a plan prihrane je složen i stručan zadatak u lovištu.

Prihrana fazana
Ptice imaju visoku tjelesnu temperaturu pa je potrebno 

iznositi hranu koja obezbjeđuje visoku energiju, zrna pšenice, 
prosa, ječma, ovsa, sirka, suncokreta, opalog lišća lucerke.

zrnevlje i eventualno peletirana hrana prečnika 3-5 mm, kao 
i sočna hrana (repa, šargarepa, kupus, keleraba, kelj i otpaci 
voća). Za zimsku prihranu fazana planira se dnevna količina 
zrnaste hrane od oko 40 g po jedinki. U toku zime fazan može 
da koristi i površine zasijane keljom, kao i njive s mladim 
žitom. Sa privikavanjem fazana na hranilišta trebalo bi početi 
što ranije. Odmah poslije žetve žita u hranilišta se donosi i 
koncentrovana hrana. Na prilazne staze hranilištima sipa se 
zrnasta hrana ili klasje žita, što ima za cilj da fazane privuče 
i dovede do hranilišta. Davanjem pljeve i klasja fazani su 
prinuđeni da čeprkanjem traže hranu, slično kao i u prirodi. 
Hrana se donosi na hranilišta dnevno ili svaki drugi dan, a 
najbolje je ujutru, jer je fazan najaktivniji u traženju hrane 
ujutru i uveče. U slučaju većih padavina fazan se preko cijelog 
dana zadržava u blizini hranilišta. Intenzivno prihranjivanje 
fazana počinje u ravničarskim predjelima od novembra i traje 
do kraja marta, na srednje visokim terenima od oktobra i vrši 
se do kraja marta, a na visokim od oktobra do kraja aprila. 
Količina hrane zavisi od područja i dužine prihranjivanja.

Prihrana jarebica
Prihranjivanje jarebica treba započeti prije snježnih 

padavina da bi jarebice naučile gdje će naći hranu. Pri tome 
treba voditi računa o kretanju štetočina u lovištu. Akcenat na 
osnovama zimske prihrane jarebica posebno odnosi na poljsku 
jarebicu-trčku. Prema Zakonu o lovstvu stalna zabrana lova je 
određena za šumske jarebice, a u lovostajem zaštićenu divljač 
spadaju jarebice poljske  i jarebice kamenjarke. Ako zimi i 
ima hrane u lovištu ona je zmrznuta, pokrivena snijegom 
ili ledom. Jednogodišnje remize se ponekad smrznu pa ih je 
potrebno obilaziti nakon što padne snijeg. Bitno je locirati 
jata jarebica. Uočena jata i 
tragovi u snijegu su znak da 
lovci odgrnu snijeg oko živica 
u blizini mjesta gdje su trčke. 
Najbolje je ako živice daju 
prirodni zaklon ispod kojih 
se može staviti hrana, ali ako 
prirodnog zaklona nema, ili 
nije dovoljno velik, tada se 
uz živicu nasloni nekoliko 
snopova kukuruzovine ili 
nečeg sličnog, ispod čega se stavlja hrana koja će biti zaštićena 
od snijega. Da bi jarebice uočile hranu, potrebno je lopatom 
zahvatiti zemlju ili lišće i razbacati ih okolo po snijegu, jer 
to izaziva njihovu pažnju. Na otvorenim područjima bez 
živica, potrebno je razbijati pokoricu na snijegu, naročito 
tamo gdje ima ozimih žitarica, jer trčke jedu njihovo lišće. Na 
tim poljima hranilište (služi i kao zaklon) treba praviti tako 
što se na mjesto razgrnuto od snijega postavljaju snopovi 
kukuruzovine s ulazom i izlazom. Unutar toga, odnosno ispod 
toga se stavlja hrana. Ako snijeg ponovo napada, potrebno je i 
ponovno razgrtanje snijega. Treba imati u vidu da se hranilišta 
ne odmiču od prostora kojeg su jarebice same izabrale kao 
najpovoljnije prirodno sklonište. Najbolje je iznositi sitnozrne 
žitarice - pšenica, proso, ječam, zob, konoplja i trina od sijena 
i djeteline. Ako se daje kukuruz, zrna treba prethodno usitniti 
u krupicu. Mogu poslužiti otpaci od vršidbe ili otpaci prilikom 
selekcioniranja žitarica, ali sve mora biti suho, nikako budžavo 
i nikako zaprašeno hemikalijama. 

Nužan i složen zadatak
zimske prihrane divljači

Od svih vrsta pernate divljači, fazan najviše zahtjeva 
zimsko prihranjivanje. Na početku vegetacije lovište najčešće 
pruža obilje hrane biljnog i životinjskog porijekla za fazane. 
Međutim, već poslije kombajniranja žita bitno se smanjuje 
raspoloživa hrana. Ranijih decenija strništa su ostajala 
mjesecima neobrađena pa su se fazani na njima hranili. U 
posljednje vrijeme, strništa se odmah po skidanju usijeva pale 
i oru i u tom slučaju za fazane ostaju gola polja bez ikakve 
hrane. U periodu po kombajniranju žita, na neplodnim 
zemljištima i međama fazan konzumira sjeme korova, 
plodove i sjemenke žbunja. Približavanjem kraja vegetacije 
fazan postaje sve zavisniji od prihranjivanja. Inače, u potrazi 
za hranom može jako puno da odluta. Dodatnu hranu čini 

Perazzi High Tech & MXS Sporting
Daniel Perazzi, kao šesnaestogodišnji puškarski šegrt, našao 

je posao kod jedne slavne oružarske firme u okolini Breše. Do 
25. godine je ovaj strijelac, lovac i veliki talent za projektovanje 
i izradu oružja, stekao je ugled i među najpriznatijim imenima 
koja su radila za uglednog, starog proizvođača oružja iz Val 
Trompije. Perazzijev konstruktorski pronalazački duh nije 
trpio viševjekovne proizvodno-konstruktorske okove koji 
su vladali u fabrici. Zato 1957. formira sopstvenu firmu 
Armi Perazzi i prvo proizvodi novu sportsku bok sačmaricu, 
kojom je već 1964. na Olimpijadi u Tokiju osvojena prva 
zlatna medalja. Od tada ova puška postaje standard za izradu 
sportske bok sačmarice, koja nije do danas dostignuta od 
strane slavnih imena, poput Beretta, Browning, Flodman, 
Kemen, Purdey, Holland & Holland... Da je ova puška već 
dugo najbolje svjetsko sportsko oružje svjedoče podaci s 
posljednje tri olimpijade. Na OI 2008. u Pekingu, od mogućih 
15 pobedničkih medalja njome je osvojeno 11. Na OI 2012. u 
Londonu, od 30 strijelaca finalista njih 24 je pucalo iz nje, a od 
15 odličja je osvojeno 12. Danieleva djeca, sin Mauro i kćerka 
Roberta, s velikim uspehom su nastavili vođenje firme Armi 
Perazzi, u italijanskom mjestu Botticino Mattina, kod Breše.

Šta Perazzi bok sačmarice toliko čine boljim od ostalih? 
Prvo, konstrukciono je riješena na najbolji mogući način. 
Počev od sistema bravljenja do mehanizma za paljenje vatri. 
Poslije konstrukcije dolazi vrhunska izrada svih dijelova na 
CNC mašinama, uz ručno pasovanje i sklapanje, nakon čega 
slijedi najrigoroznija višestepena i višefazna kontrola.

Perazzi sistem za bravljenje cijevi zasniva se na tzv. boss 
bravi, kod koje se zabravljujući ključevi nalaze lijevo i desno 
na sredini donje cijevi. Donjih ključeva nema, tako da je 
monoblok veoma nizak, a time je niska cijela silueta puške. 
Ovi simetrično raspoređeni bočni ključevi su veoma masivni 
i nalaze se u približno istoj ravni s prednjim osloncima - 
okretnim tačkama, što daje najjače moguće bravljenje u četiri 
maksimalno razmaknute tačke. Time je svaka ova puška 
stekla enormnu izdržljivost i sposobnost da bez rasklimavanja 
ispali veliki broj metaka. To se u uslovima eksploatacije 
lovačkih pušaka ne dešava, ali je presudno kod sportskih. 
U disciplinama trap, skit i sporting, napredni strijelci ispale 
za jedan trening više metaka nego prosečan lovac za godinu 

dana. I mehanizam vatri je kod Perazzi pušaka veoma pažljivo 
odabran, u skladu s korišćenjem baš na sportskim borilištima. 
To je uvijek složeni kinematski mehanizam s mnogo poluga, 
opruga i osovinica. Udarni mehanizam blitz konstrukcije je 
takav mehanički sklop koji se kompletan vrlo lako montira 
i demontira na pušku. Znači, u slučaju kvara, za nekoliko 
trenutaka strijelac skida stari pokvareni i montira ispravni 
udarni mehanizam. Kod blitz mehanizma za paljenje vatri 
udarači, udarne opruge i zapinjači su postavljeni na jednu 
ploču koja nosi i obarač (ili obarače) i s donje strane zatvara 
baskulu.

Godinama se vodi bitka o vrlinama i manama lisnatih V 
i spiralnih opruga. Mašinska nauka je nepobitno dokazala da 
je vrijeme odziva lisnatih V opruga kraće, što im je prednost, 
ali se mnogo više lome, lakše kvare i višestruko su skuplje i 
teže za izradu. Zato neki vrhunski strijelci insistiraju na blitz 
mehanizmima s V oprugama, dok drugi zahtijevaju one sa 
spiralnim zavojnim oprugama. Daniel je to genijalno riješio. 
Za iste puške radi oba blitz sistema, međusobno izmjenjiva. 
Potrebno je kratko vrijeme i malo znanja da se na njima 
mehanizam vatri demontira, pregleda, očisti, podmaže 
ili zamijeni novim. To, pored praktične, strijelcima na 
takmičenju daje i psihološku sigurnost. Perazzi je napredniji 
od drugih i u izradi tandema cijevi, nišanskih šina, kundaka, 
ergonomije i, uopće, u kvalitetu upotrebljivosti puške. Bilo da 
se radi o lovnim ili sportskim modelima, svakom se poklanja 
maksimalna pažnja. Od lovnih modela Perazzi radi položare i 
bokerice, ali i luksuzne komplete od četiri bok puške kalibra 
12, 20, 28 i 410. Luksuzna oprema, koja podrazumijkeva 
i ukrasne bočne pločice sa zlatnim detaljima i dubokom 
gravurom, čini ove komplete vrijednim umjetničkim djelima, 
kojima s vremenom raste vrijednost. Ovo sa četiri luksuzne 
istovetne puške u četiri sačmena kalibra Perazzijev je korak 
dalje u izradi identičnih pušaka „bliznakinja“. Bogatim 
kolekcionarima i ljubiteljima oružja ove firme, Armi Perazzi 
i te kako ima šta da ponudi.

Najpoznatiji modeli: MX1, MX8, MX10, MX15, MX2000, 
MX14, MX12, MX2005, MX2008... Nivoi luksuza gravure, 
kundaka i zlatnih inkrustracija nose oznake SC3, SCO, SCO 
Sideplates, Extra, Extragold, Extrasuper... I najizbirljiviji 

Perazzi High Tech je predstavljena na sajmu IWA 2015. 
Ovaj model se radi u kalibru 12 s dužinama cijevi: 70, 72, 75, 78 
i 80 cm. Cijevi mogu biti opremljene fiksnim 8 i 10/10 ili setom 
izmjenjivih čokova. Na gornjoj cijevi je urađena nišanska šina 
7x10 mm i na  njoj se nalazi velika masivna mušica, koja je 
cijela urađena od jarko obojenog polimera. To nije optičko 
vlakno, već je cijela mušica prizmatičnog poprečnog presijeka 
izrađena od jako 
uočljivog vještačkog 
materijala. High 
Tech ima svoje 
standardno boss 
bravljenje cijevi. 
Iznad bočnih 
ključeva klizaju 
jaki ejektori 
koji simultano, 
približno na isto 
mjesto, izbacuju 
ispaljenu čahuru. 
Baskula (glava) je 
urađena kovanjem 
kvalitetnog čelika 
i finiširana u duo 
tonu. Gornja i donja površina su urađene u crnoj mat završnoj 
obradi, dok su bočne površine baskule i Westley-Richards 
poluga u srebrnastobelom mat finišu. Slovo P u korijenu 
W-R poluge i natpisi na bokovima Perazzi High Tech daju 
izuzetno dopadljiv dvobojni crno-srebrni izgled ovog oružja. 
Kako Italijani kažu, „nera e argento“ boja baskule čini High 
Tech lako prepoznatljivim na takmičenjima. Udarna grupa ili, 
kako to mi lovci kažemo, mehanizam paljenja vatri je sistema 
blitz, tj. lako i brzo izmjenjiv i montiran na donjoj ploči. Radi 
se paralelno sa lisnatim V ili spiralnim zavojnim oprugama, 
kako bi se udovoljilo zahtijevima obje grupe strijelaca. 
Kundak ove puške se izrađuje od kvalitetne orahovine u 
izvedbama: standard, custom i adjustable. To znači da može 
biti standardnih dimenzija, dimenzija posebno izmjerenih 
etalon puškom po želji kupca ili kundak podesivih obrazina. 
Glavna karakteristika Perazzi High Tech je nešto teža baskula, 

što po tvrdnji proizvođača daje nešto bolji raspored masa u 
zoni jače ruke, a time i blaži trzaj. Različita je i nišanska šina, 
koja je u zoni monobloka široka 7 mm, da bi do usta cijevi 
iznosila 10 mm. To će nekim strelcima dati bolju preglednost i 
brže nalaženje cilja. Cijevi i baskula su posebno mat finiširani, 
tako da nijedan dio puške ne daje odbljesak, čak ni na najjačem 
podnevnom suncu. I kundak je nešto širi-masivniji i na obje 

strane su urezani 
natpisi Perazzi High 
Tech. Ova nova 
puška nastavlja 
sve ono najbolje 
što je i dosad 
krasilo Perazzijeve 
modele, uz nešto 
malo izmjena i 
dotjerivanja.

Perazzi MXS 
Sporting se pojavio 
prošle godine. 
Košta od 6.490 do 
6.800 eura. Ako 
to  uporedimo sa 
cijenama ostalih 

modela, poput MX8 ili MX12 koji počinju od 8.800, videćemo 
da je ovo pokušaj Perazzija da ponudi nešto jeftiniju lovnu/
sportsku pušku.   Ovde je urađen fiksni - nemontažni 
mehanizam paljenja vatri, koji sadrži spiralne opruge. Kalibar 
je 12/76, a cijevi su duge 73, 76 ili 81 cm. Može se dobiti s 
fiksnim 5 i 7/10 ili setom od četiri izmenjiva čoka. Nešto je 
izmijenjeni oblik bočnih bravećih ključeva, ali je to i dalje 
boss brava. I ovdje je ugrađena ventilirajuća nišanska šina 
dimenzija 11x7 mm. Po želji kupca, može se dobiti crna ili 
srebrnasta boja baskule. Kundak je standardni orahov, s tzv. 
beavertail slim potkundakom - uzanim „dabrov rep“ oblikom. 
Opcija je i kundak podesivih dimenzija, kao i puška za 
ljevoruke strijelce. Iako je 2.500 eura jeftinija i ovo je prava 
Perazzi puška dokazanog kvaliteta, kojom se može loviti ili 
pucati sporting disciplina.

IN MEMORIAM
Paloš (Hasan) 

Muhamed  
(1931.-2017.)

Krajem oktobra, LD 
„Spreča“ Kalesija je 
ostalo bez svog počasnog 
člana Paloš Muhameda. 

Kao lovac od 1968. godine, uvijek je bio  
uzoran, vrijedan i iskren ljubitelj prirode. 
Obavljao je mnoge odgovorne funkcije 
u Sekciji „Rainci“ i Društvu. Njegovi 
sinovi i unuci nastavljaju voljenu tradiciju 
lovovanja. Muhamedvim odlaskom izgubili 
smo dobrog prijatelja i druga. Hvala mu za 
sve. Njegov lik će zauvijek ostati u našem 
sjećanju. Neka mu je rahmet i da mu Allah 
podari Džennet.

LD „Spreča“ Kalesija

Osmanović (Aljo) 
Abdulah 

(1953. - 2017.) 

Nesretnim slučajem 
smo izgubili našeg 
Abdualaha, vrsnog i 
vrijednog  lovca LD 

„HMČ“ Sapna od 1982. godine. Kao 
izuzetno aktivan, volio je lov, prirodu i 
druženje. Zbog nesebičnog doprinosa 
na unapređivanju lovstva dobio je više 
priznanja i odlikovanja, među kojima je i 
srebrena lovačka značka. Svima će ostati 
u trajnom i dragom sjećanju, a posebo 
lovcima iz Grupe „Nezuk“ 1 i 2. Neka mu je 
rahmet i da mu Allah podari Džennet.

LD „Husić Mustafa Čektalo“ Sapna 

Đurić (Petar) Viktor
( 1941. - 2012.)

U oktobru se navršilo pet godina od kada 
je redove LD „Tuzla“ zauvijek napustio 
naš Viktor, veteran lova i počasni član od 
2009. godine Izgubili smo druga i kolegu, 
dugogodišnjeg i vrijednog člana (dobitnik 
bronzane i srebrene lovačke značke) koji će 
kao primjeran lovac i čovjek kojeg je krasilo 
poštenje i skromnost zauvijek ostati u 
sjećanju mnogih, a naročito članova Sekcije 
„Solana“. 

LD „Tuzla“ Tuzla

kupac će kod Perazzija naći oružje koje zadovoljava njegove 
zahtijeve. Kreacija puške i kundaka može i prema mjerama 
i željama strijelca. Dva nova modela: Perazzi High Tech i 
Perazzi MXS Sporting. 




